
Banakritam Shiva Stotram

ಬಾಣಕೃತಂ ಶಿವಸ್ತೋತ್ರಂ

ಬಾಣಉವಾಚ .

ನಮಸ್ತೇ ಭಸ್ಮದಿಗ್ಧಾಂಗ ಶೂಲಿನೇ ತೇ ನಮೋ ನಮಃ .
ನಮೋ ವಿರೂಪರೂಪಾಯ ಶ್ಮಶಾನನಿರತಾಯ ಚ .. 1..

ಹರಾಯ ಹರಿರೂಪಾಯ ಶಂಕರಾಯ ನಮೋ ನಮಃ .
ನಮಸ್ತುಭ್ಯಂ ವಿರೂಪಾಕ್ಷ ವ್ಯಾಘ್ರಚರ್ಮನಿವಾಸಿನೇ .. 2..

ನಮಸ್ತುಂಡಾಯ ದೇವಾಯ ನಗ್ನಾಯ ವಿಕಟಾಯ ಚ .

ಜ್ಞಾನಪ್ರದಾಯಿನೇ ತುಭ್ಯಂಯೋಗಿನೇ ಯತಚೇತಸೇ .. 3..

ನಮ ಆದ್ಯಾಯ ಬೀಜಾಯ ವೃಷಾಯ ವೃಷರೂಪಿಣೇ .

ನಮೋ ಘೋರಾಯಘೋರಾಯಘೋರಘೋರಾಯ ತೇ ನಮಃ .. 4..
ಘೋರಪ್ರಿಯಾಯಘೋರಾಯ ರುದ್ರಾಯ ವೃಷಣಾಯ ಚ .

ವೃಷಸ್ಕಂಧಾಯಮೋಘಾಯ ಗದಿನೇ ಖಡ್ಗಿನೇ ನಮಃ .. 5..
ಮುಂಡಾಯಾಥ ವಿರೂಪಾಯ ವಾಮದೇವಾಯ ತೇ ನಮಃ .
ನಮೋ ದಕ್ಷಮಖಘ್ನಾಯ ಭಗನೇತ್ರಹರಾಯ ಚ .. 6..

ನಮಃ ಸ್ಮರವಿನಾಶಾಯ ಗುಹಪಿತ್ರೇ ನಮೋ ನಮಃ .
ನಮಸ್ತುಭ್ಯಂ ನಮಸ್ತುಭ್ಯಂ ದ್ವೀಪಿಚರ್ಮನಿವಾಸಿನೇ .. 7..

ನಮೋ ನಮಃ ಪಶುಪತೇ ಸರ್ವಾತ್ಮನ್ ಸರ್ವಭಾವನ .

ಮನೋರಥೋ ಜಗನ್ನಾಥ ಪೂರ್ಯತಾಂ ಮಮ ಭಾವನಾತ್ .. 8..

ಇತಿ ಹರಿವಂಶಾಂತರ್ಗತಂ ಬಾಣಕೃತಂ ಶಿವಸ್ತೋತ್ರಂ ಸಂಪೂರ್ಣಂ .

